
Beispielartikel (Auszug)
D Clara Maria Stockmeyer (* 19. Juni 1884 z Ormalinge; † 21. Mai 1967 z Züri) isch e Gërmanischtin gsyy, wo 
dryyssg Jaar lang am Schwyyzerischen Idiotikon gschaffet hät und drüberusen as aktyyvs Mitgliid i de religiöös‐
soziaale Biwegig und i de Schwyyzer Frauebiwegig gwürkt hät.  […] Di eerscht Frau isch si aber nöd gsyy, 
Redaktoorine sind vor ire scho d Elise Wipf und d Nani Äscher gsyy, aber au die sind glyy wider furt. D Stockmeyer
isch dänn nöd lang di äinzig Frau plibe; vier Jaar spööter, 1929, isch au d Ida Suter dezuegstoosse. Am 
Wöörterbuech hät si zeerscht emaal sele de Scheffredakter Albert Baachmen entlaschte, wo näbed sym Poschten
am Idiotikon na Profässer a der Uniwërsitëët Züri gsyy isch, und d Korektuure bsorge, was vorane de Walter 
Clauss – wo iez in Redaktoorestand gwächslet isch – gmachet ghaa hät. […]
(Freigut, https://als.wikipedia.org/wiki/Clara_Stockmeyer)

